
				এই পাতাটির মুদ্রণ সংশোধন করা প্রয়োজন। 
[ ७8 }
মহারাজ মণিচূড়ের এই ভূক্ষর কৰ্ম্ম অবলোকন করিবার জন্য ব্রহ্ম। প্রভৃতি দেবগণ সিদ্ধবিদ্যাধরগণ সমভিব্যহারে আকাশমাগে আগমন করিয়াছিলেন । ১৫৯ ৷
অথিগণের হুখের নিমিত্ত উদ্ধান্ত রাজা মণিচূড় মস্তক হইতে মণি উৎপাটনকালে রত্নপ্রভার ভ্রান্তি প্রদ রক্তপ্রবাহে অভিষিক্তদেহ হইয়া প্রবল ব্যথা সহ্য করিয়াছিলেন । ১৬০ ৷
রাক্ষস ভাবাপন্ন ব্রাহ্মণগণ সত্ত্ব ও ধৈর্য্যসম্পন্ন রাজা মণিচুড়কে তৎ, কালে তীব্রবেদনায় নিমীলিতনয়ন দেখিয়াও ক্ষণকালের জন্য নৃশংস ব্যবহার হইতে বিরত হন নাই। ১৬১।
রাজা নিজ শরীরে দুঃখ অনুভব করিয়া সংসারিগণের শরীর এবম্বিধ লক্ষ লক্ষ দুঃখে আক্রান্ত হয় বিবেচনা করিয়া অধিকতর দুঃখিত হইয়াছিলেন । ১৬২ ৷
রাজা মনে মনে চিন্তা করিয়াছিলেন যে এই দেহসংলগ্ন মণিদানদ্বারা আমি যাহা কিছু পুণ্যফল প্রাপ্ত হইলাম, তদ্বারা আমি কামনা করি যে জনগণের পাপজনিত নরকে যেন উগ্র দুঃখ না
হয় । ১৬৩ ৷
রক্তলিপ্ত ও বসালিপ্ত সেই মণিটা নিশ্চল তালুমূল হইতে উৎপাটিত হইলে পর রাজা মূৰ্চ্ছাকুল হইয়াও অর্থীর মনোরথ পূর্ণ হইয়াছে বিবে: চনায় সহর্ষ হইয়াছিলেন । ১৬৪ ।
রাজা কম্পিতাঙ্গুলিপল্লব নিজ হস্তদ্বার ঐ মণিটী ব্রাহ্মণগণকে দান করিয়া মোহবশতঃ চক্ষু মুদ্রিত করিয়া দ্বিতীয় সূর্য্যের ন্যায় ভূমিতে পতিত হইলেন । ১৬ ।
সত্ত্বসম্পন্ন রাজা মণিচূড় দেবগণের পুপবৃষ্টির সহিত ভূমিতে পতিত হইলে পর দ্বিজগণ মণি গ্রহণ করিয়া সত্বর রাজা দুষ্প্রসহের নগরে গমন করিলেন । ১৬৬ |

